Коми Республикаса Юралысь Вячеслав Гайзер аддзысьлiс Санкт-Петербургын Польша Республикаса Медыджыд консул Ярослав Дроздкöд.

Удж серти Я.Дроздлöн Сыктывкарын аддзысьлöмыс йитчöма сыкöд, мый таво помасьöны сылöн уджмогъясыс генконсул пост  вылын.

Вячеслав Гайзер аттьöалiс Ярослав Дроздöс республикаяс костын экономика да культура йитöдъяс сöвмöдöмö ыджыд пай пуктöмысь да пасйис, мый кывкутана пост вылын уджын генконсул эз öтчыдысь ачыс участвуйтлыв решениеяс примитiгöн.

В.Гайзер торйöн пасйис, мый Я.Дроздлöн аслас участвуйтöм вöсна бура сöвмöны йитöдъясыс культураын, сы лыдын Ухтаын «Полония» полякъяслöн меставывса национально-культурнöй автономия котыртöмын, кодi öнi ёна пырöдчö карса олöмö.

«Тiян дырйи вöлi заводитöма миян республикаяс костын ыджыд ёртасьöм, и ме эска, мый йитöдъяс кутасны сöвмыны и водзö. Тайö абу прöста удж, мый нуöдiс консульство – тайö ыджыд Тiян пай. Сы вöсна верма эскöдны, мый Коми Республика Тiянлы вöлi и эм сiйö местаöн, кöнi Тiянлы век радöсь», - пасйис В.Гайзер да корис Медыджыд консулöс участвуйтны мероприятиеясын, мый сиöма Коми Республикаса 90 во тырöмлы.

Ассяньыс Я.Дрозд пасйис, мый «став кадсö, кор сiйö удж серти ветлöдлiс Коми Республикаын, сiйö пыр кылiс йöзсянь гöгöрвоöм да йитöдъяс сöвмöдны кöсйöм».
«Генконсул пост вылын ме уджалi квайт во, и ме эг öтчыдысь волы тiян нянь-сола республикаö, да верма веськыда шуны, да танi менам лолöй шойччö», - тöдчöдiс Я. Дрозд да шуис, мый вöчас став позянасö, медым волыны республикалöн 90 волы сиöм кыпöд праздник вылö.
